
ᐊᐱᖅᑯᑎ 1: ᖃᓄᕆᑦᑐᒥᒃ ᓯᕿᓂᕐᒥᑦ ᐆᒻᒪᖅᑯᑎᑖᖅᐸᖕᓂᕐᒧᑦ ᓵᑦᑐᒥᒃ ᑭᒃᑯᓐᓂᓪᓗ ᓴᓇᔭᐅᓯᒪᔪᒥᒃ 
ᓂᕈᐊᖅᑕᐅᔪᖃᓚᐅᖅᐸ ᐃᖃᓗᖕᓂ ᐱᓕᕆᐊᖑᔪᒧᑦ? 
 
ᑭᐅᔭᐅᓂᖓ: ᐃᖃᓗᖕᓂ ᐱᓕᕆᐊᖑᔪᒥ ᓵᑦᑐᑦ ᓴᓇᔭᐅᓂᑰᕗᑦ ᐅᑯᓄᖓ, Jinko Solar ᐃᒪᓐᓇᐃᑦᑑᓪᓗᑎᒡᓗ, JKM 
265P-60 245-256 ᐅᐊᑦᖃᖅᑐᑦ ᓵᑦᑐᑦ. 
 
ᐊᐱᖅᑯᑎ 2:  ᖃᓄᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓂᕈᐊᕆᔭᖃᓚᐅᖅᐸ ᑖᒃᑯᓂᖓ ᓯᕿᓂᕐᒥᑦ 
ᐆᒻᒪᖅᑯᑎᖃᖅᐸᖕᓂᕐᒧᑦ ᐊᑐᖅᑕᐅᕙᒃᑐᓂᒃ ᓵᑦᑐᓂᒃ. 
 
ᑭᐅᔭᐅᓂᖓ:  ᑖᓐᓇ ᐱᓕᕆᐊᖑᔪᖅ ᐱᒋᐊᖅᑎᑕᐅᓚᐅᖅᐳᖅ, ᑮᓇᐅᔭᖃᖅᑎᑕᐅᓚᐅᖅᐳᖅ, 
ᑕᐅᑦᑐᒃᓴᓕᐅᖅᑕᐅᓚᐅᖅᐳᕐᓗ ᐅᑯᓇᙵᑦ, ᑲᓇᑕᓕᒫᒥ ᖃᐅᔨᓴᖅᓯᕙᖕᓂᕐᒧᑦ ᑲᑎᒪᔨᓂᑦ (NRC). ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᐅᓚᐅᙱᓚᖅ ᑕᒪᑐᒪᓂ ᐱᓕᕆᐊᖑᔪᒥ ᓂᕈᐊᕆᔭᖃᕐᓂᐊᕐᓗᑎᒃ ᑕᐃᒪᐃᑦᑐᒥᒃ 
ᓴᓇᔭᐅᓯᒪᔪᒥᒃ ᓯᕿᓂᕐᒥᑦ ᐆᒻᒪᖅᑯᑎᖃᖅᐸᖕᓂᕐᒧᑦ ᐆᒻᒪᖅᑯᑎᑖᕈᑎᓂᒃ. 

 
ᐊᐱᖅᑯᑎ 3:  ᖃᓄᖅ ᑕᐃᒪᐃᑦᑐᖅ ᓯᕿᓂᕐᒥᑦ ᐆᒻᒪᖅᑯᑎᑖᖅᐸᖕᓂᕐᒧᑦ  ᐆᒻᒪᖅᑯᑎᑖᕈᑎ ᐊᓯᖏᓐᓄᑦ ᑕᐃᒪᐃᑦᑐᓄᑦ 
ᓴᓇᔭᐅᕙᒃᑐᓄᑦ ᐱᐅᓂᖃᖅᑎᒋᕙ?  
 
ᑭᐅᔭᐅᓂᖓ: ᓱᒃᑲᓕᔪᒥᒃ ᐊᓯᔾᔨᖅᐸᓪᓕᐊᑎᓪᓗᒋᑦ ᓯᕿᓂᕐᒥᑦ ᐆᒻᒪᖅᑯᑎᑖᖅᐸᖕᓂᕐᒧᑦ ᐊᑐᖅᑕᐅᕙᒃᑐᑦ, ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓯᒪᙱᓚᑦ ᖃᐅᔨᒪᓂᓪᓚᑦᑖᒥᒃ ᐱᑎᑦᑎᓂᐊᕐᓗᑎᒃ ᐅᓪᓗᒥᒧᑦ ᐊᖑᒻᒪᑎᔪᓂᒃ ᖃᓄᖅ 
ᐋᔾᔨᒌᖕᓂᖃᖅᑎᒋᓂᖏᓐᓂᒃ/ᐱᐅᓂᖃᖅᑎᒋᓂᖏᓐᓂᒃ ᑕᐃᒪᐃᑦᑐᑦ. 
 



ᐊᐱᖅᑯᑎ 4: ᖃᓄᕐᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓯᒪᓕᖅᑎᑦᑎᓚᐅᖅᐳᑦ 11−ᓂᒃ 
ᐆᒻᒪᖅᑯᑎᑖᕈᑎᓂᒃ ᓈᒻᒪᒃᑐᖃᕐᓂᐊᕐᓂᖓᓂᒃ? 
 
ᑭᐅᔭᐅᓂᖓ: ᑖᓐᓇ ᐱᓕᕆᐊᖑᔪᖅ ᐱᒋᐊᖅᑎᑕᐅᓚᐅᖅᐳᖅ, ᑮᓇᐅᔭᖃᖅᑎᑕᐅᓚᐅᖅᐳᖅ, 
ᑕᐅᑦᑐᒃᓴᓕᐅᖅᑕᐅᓚᐅᖅᐳᕐᓗ ᐅᑯᓇᙵᑦ, ᑲᓇᑕᓕᒫᒥ ᖃᐅᔨᓴᖅᓯᕙᖕᓂᕐᒧᑦ ᑲᑎᒪᔨᓂᑦ (NRC). ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᐅᓚᐅᙱᓚᖅ ᐱᓕᕆᐊᖑᔪᒥ ᖃᐅᔨᒪᓕᕈᒪᓂᕐᒧᑦ ᖃᔅᓯᓂᒃ 
ᐱᔭᐅᔭᕆᐊᖃᖅᑐᖃᕐᒪᖔᑦ ᓯᕿᓂᕐᒥᑦ ᐆᒻᒪᖅᑯᑎᑖᕈᑎᓂᒃ.  
 
ᐊᐱᖅᑯᑎ 5: ᖃᓄᕆᑦᑐᒥᒃ ᑕᕝᕙᙵᑦ ᐱᑖᖅᐸᓪᓕᐊᔪᓐᓴᕐᓂᕐᒥᒃ ᖃᓄᕆᑦᑐᒥᒡᓗ ᑭᒃᑯᓂᑦ ᓴᓇᔭᐅᓯᒪᔪᒥᒃ 
ᓂᕈᐊᖅᑕᐅᔪᖃᓚᐅᖅᐸ ᐃᖃᓗᖕᓂ ᐱᓕᕆᐊᖑᔪᒧᑦ? 
 
ᑭᐅᔭᐅᓂᖓ: ᐃᖃᓗᖕᓂ ᐱᓕᕆᐊᖑᔪᖅ ᐊᑐᖅᐸᒃᐳ ᐃᒪᐃᑦᑐᒥᒃ, Fronius Galvo 2.5-1 208-240 inverter. 
 
ᐊᐱᖅᑯᑎ 6: ᖃᓄᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓂᕈᐊᕆᔭᖃᓚᐅᖅᐸ ᑕᐃᒪᐃᓪᓚᕆᒃᑐᒥᒃ 
ᐱᑖᕈᑕᐅᕙᓪᓕᐊᓇᔭᖅᑐᒥᒃ?  

 
ᑭᐅᔭᐅᓂᖓ: ᑖᓐᓇ ᐱᓕᕆᐊᖑᔪᖅ ᐱᒋᐊᖅᑎᑕᐅᓚᐅᖅᐳᖅ, ᑮᓇᐅᔭᖃᖅᑎᑕᐅᓚᐅᖅᐳᖅ, 
ᑕᐅᑦᑐᒃᓴᓕᐅᖅᑕᐅᓚᐅᖅᐳᕐᓗ ᐅᑯᓇᙵᑦ, ᑲᓇᑕᓕᒫᒥ ᖃᐅᔨᓴᖅᓯᕙᖕᓂᕐᒧᑦ ᑲᑎᒪᔨᓂᑦ (NRC). ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓚᐅᓚᐅᙱᓚᖅ ᓂᕈᐊᕆᔭᖃᕐᓂᕐᒧᑦ ᑕᐃᒪᐃᑦᑐᓪᓚᕆᖕᒥᒃ  ᐱᑖᕈᑕᐅᕙᓪᓕᐊᔪᒥᒃ.  
 
ᐊᐱᖅᑯᑎ 7:  ᖃᓄᕐᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐋᖅᑭᒃᓯᒪᓕᖅᑎᑦᑎᓚᐅᖅᐸ ᓇᓃᑎᑕᐅᓂᐊᕐᓂᖏᓐᓂᒃ 
ᑕᒪᒃᑯᐊ ᐆᒻᒪᖅᑯᑎᑖᕈᑏᑦ? 

 
ᑭᐅᔭᐅᓂᖓ: ᑲᓇᑕᓕᒫᒥ ᖃᐅᔨᓴᖅᓯᕙᖕᓂᕐᒧᑦ ᑲᑎᒪᔩᑦ ᑲᔪᓯᑎᑦᑎᓚᐅᖅᐳᑦ ᐃᓂᒥᒃ ᐅᐸᒃᓯᓂᕐᒥᒃ ᐆᒻᒪᖅᑯᑎᖃᕐᕕᖕᒥᒃ 
ᐃᖃᓗᖕᒥᐅᓄᑦ. ᓂᕈᐊᕆᔭᖃᓚᐅᖅᐳᑦ ᐃᓂᒥᒃ ᑕᒪᓐᓇᓗ ᑐᙵᕕᖃᖅᑎᖦᖢᒍ ᐱᐅᓛᒃᑯᑦ ᖃᐅᔨᒃᑲᓐᓂᕋᓱᒡᕕᖃᕐᓂᕐᒥᒃ 
ᒪᓂᒪᓂᖏᓐᓄᓪᓗ ᓯᕿᓂᕐᒥᑦ ᐆᒻᒪᖅᑯᑎᑖᖅᐸᖕᓂᕐᒧᑦ ᐊᑐᖅᑕᐅᔪᓐᓇᖅᑐᒥᒃ  
 
ᐊᐱᖅᑯᑎ 8:  ᖃᓄᕆᑦᑐᒥᒃ ᓇᓗᓇᐃᒃᑯᑕᓕᖕᒥᒃ ᐊᔪᙱᑕᖃᕐᓂᕐᒥᓂᒃ ᐆᒻᒪᖅᑯᑎᓕᕆᓂᕐᒧᑦ ᑳᓐᑐᓛᖃᖅᑎᐅᔪᒥᒃ 
ᐃᖅᑲᓇᐃᔭᖅᑎᑦᑎᔪᖃᓕᓚᐅᖅᐸ ᐃᓕᐅᖅᑲᐃᓂᐊᖅᖢᓂ ᑕᒪᑐᒥᖓ ᐊᑐᖅᑕᐅᓂᐊᖅᑐᒥᒃ? 

 
ᑭᐅᔭᐅᓂᖓ: Green Sun Rising−ᑯᑦ ᐃᓕᐅᖅᑲᐃᓚᐅᖅᐳᑦ ᑕᒪᑐᒥᖓ ᐊᑐᖅᑕᐅᓂᐊᖅᑐᒥᒃ. 
 
ᐊᐱᖅᑯᑎ 9:  ᖃᓄᐃᒻᒪᑦ ᑖᒃᑯᐊ ᑲᒻᐸᓂᒋᔭᐅᔪᑦ ᓂᕈᐊᖅᑕᐅᓚᐅᖅᐸᑦ ᐱᓕᕆᖁᔭᐅᓪᓗᑎᒃ ᑕᐃᒪᐃᑦᑐᓂᒃ 
ᐃᓕᐅᖅᑲᐃᓂᕐᒥᒃ? 
 
ᑭᐅᔭᐅᓂᖓ: ᐊᖏᖃᑎᒌᒍᑕᐅᓯᒪᔪᖅ ᐃᓕᐅᖅᑲᐃᓂᐊᕐᓂᕐᒧᑦ ᐱᔭᕇᖅᑕᐅᓚᐅᖅᐳᖅ RFP−ᑯᑎᒍᑦ. 
 
ᐊᐱᖅᑯᑎ 10:  ᓄᓇᓕᖕᒥᐅᓂᒃ ᐱᓕᕆᔪᓐᓇᖅᑐᓂᒃ ᐅᕝᕙᓘᓐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 
ᐃᖅᑲᓇᐃᔭᖅᑎᖏᓐᓂᒃ ᐊᔪᕈᓐᓃᖅᓴᖅᑐᖃᓚᐅᖅᐹ ᓯᕿᓂᕐᒥᑦ ᐆᒻᒪᖅᑯᑎᑖᕈᑎᓂᒃ ᐃᓕᐅᖅᑲᕐᓂᕐᒦᒃ 
ᐊᐅᓚᑦᑎᓂᕐᒥᒡᓘᓐᓃᑦ ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐱᓕᕆᐊᖑᔪᒨᑦ? ᑕᐃᒪᐃᓐᓂᖅᐸᑦ, ᑕᒪᓐᓇ ᐊᔪᕈᓐᓃᖅᓴᕐᓂᖅ 
ᑭᓱᓂᒃ ᐃᓚᖃᓚᐅᖅᐸ? 
 
ᑭᐅᔭᐅᓂᖓ: ᐊᔪᕈᓐᓃᖅᓴᕐᓂᖅᑕᖃᓚᐅᖅᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐆᒻᒪᖅᑯᑎᓕᕆᔨᖏᓐᓄᑦ 
ᐃᖃᓗᖕᓂ ᐆᒻᒪᖅᑯᑎᖃᕐᕕᖕᒥ ᑕᕝᕙᓂᓗ ᐊᔪᕈᓐᓃᖅᓴᖅᖢᑎᒃ ᐊᐅᓚᑦᑎᔪᓐᓴᕐᓂᕐᒥᒃ ᖃᐅᔨᓇᓱᒍᓐᓇᕐᓂᕐᒥᒡᓗ ᓇᐅᒃᑯᑦ 
ᐊᑲᐅᙱᓕᐅᕈᑎᖃᕐᒪᖔᑦ ᓯᕿᓂᕐᓱᑦ  ᐆᒻᒪᖅᑯᓯᐅᕈᑎ ᐃᓕᐅᖅᑲᖅᑕᐅᔪᖅ. 

 



ᐊᐱᖅᑯᑎ 11:  ᑭᐊᓕ ᑭᖑᓪᓕᐹᖓᓂᒃ ᖃᐅᔨᓴᓚᐅᖅᐸᐅᒃ? 
 
ᑭᐅᔭᐅᓂᖓ: ᓄᓇᕗᑦ ᒐᕙᒪᖓᑕ ᐆᒻᒪᖅᑯᒻᒧᑦ ᖃᐅᔨᓴᖅᑎᖓᑦ ᐱᓕᕆᐊᖃᓚᐅᖅᐳᖅ ᑭᖑᓪᓕᖅᐹᒥᒃ ᖃᐅᔨᓴᖅᓯᓂᕐᒥᒃ.  
 
ᐊᐱᖅᑯᑎ 12:  ᑭᓱᑦ ᖃᐅᔨᒪᔭᐅᓕᓚᐅᖅᐸᑦ ᑕᒪᑐᒪᓂ ᖃᐅᔨᓴᕐᓂᕆᔭᐅᔪᒥ? 
 
ᑭᐅᔭᐅᓂᖓ: ᐃᓕᐅᖅᑲᖅᑕᐅᓂᖓ ᐊᖏᖅᑕᐅᓚᐅᖅᐳᖅ ᖃᐅᔨᓴᖅᑕᐅᕌᓪᓚᓚᐅᖅᖢᓂ. 
 
ᐊᐱᖅᑯᑎ 13:  ᖃᓄᖅ ᓂᐅᕕᖅᑕᐅᒐᒥᒃ ᐅᑯᐊ ᐊᑭᖃᖅᑎᒋᓚᐅᖅᐸᑦ; 

(ᐃ) ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ;  
ᐱ. ᐊᑐᖅᑕᐅᔪᓐᓇᖅᑎᑦᑎᔾᔪᑎᖓ 
ᑎ. ᐱᖁᑎᒃᑲᓐᓃᑦ ᓇᐅᑦᑎᕐᓱᕐᓂᐊᕐᓗᒍ ᖃᓄᖅ ᑲᔪᓯᓂᖃᑦᑎᐊᖅᑎᒋᖕᒪᖔᑦ; 
ᑭ. ᐊᓯᖏᑦ? 

 
ᑭᐅᔾᔪᑎ: ᐃ ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ: $7100 (ᑖᓐᓇ 16−ᓄᑦ ᐆᒻᒪᖅᑯᑎᑖᕈᑎᓅᖓᓚᐅᖅᐳᖅ 5−ᓄᓪᓗ 
ᐃᓇᖏᖅᓯᔾᔪᑎᒃᓴᓄᑦ ᐆᒻᒪᖅᑯᑎᑖᕈᑎᓄᑦ)  

ᐱ. ᐊᑐᖅᑕᐅᔪᓐᓇᖅᑎᑦᑎᔾᔪᑎᖓ: $1700 
ᑎ. ᐱᖁᑎᒃᑲᓐᓃᑦ ᓇᐅᑦᑎᕐᓱᕐᓂᐊᕐᓗᒍ ᖃᓄᖅ ᑲᔪᓯᓂᖃᑦᑎᐊᖅᑎᒋᖕᒪᖔᑦ; $8200 ᐃᒪᐃᑦᑐᒧᑦ, 
ION ᐆᒻᒪᖅᑯᒻᒧᑦ ᖃᐅᔨᓴᐅᑎᙳᐊᒧᑦ. ᑖᓇ ᐱᓕᕆᔾᔪᑕᐅᕙᒃᑐᖅ ᐱᕕᖃᖅᑎᑦᑎᕗᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ  ᖃᐅᔨᓴᕈᓐᓇᖅᑎᖦᖢᒍ ᐆᒻᒪᖅᑯᑎᐅᑉ ᐱᐅᓂᕆᔭᖓᓂᒃ 
ᐊᑐᖅᑕᐅᕙᒃᑐᓂᑦ ᐃᓗᓕᖃᐅᕐᓂᖅᓴᐅᓪᓗᓂ ᑐᑭᓯᑎᑦᑎᔾᔪᑎᓂᒃ ᑕᒪᒃᑯᓇᙵᑦ ᐃᒡᓗᕐᔪᐊᓂ 
ᐊᑐᖅᑕᐅᕙᒃᑐᓂᑦ ᖃᐅᔨᓴᐅᑎᙳᐊᓂᑦ. 
ᑭ. ᐊᓯᖏᑦ: ᐊᑑᑎᖃᙱᑦᑐᖅ 
 

ᐊᐱᖅᑯᑎ 14:  ᖃᓄᕐᓕ ᓄᒃᑕᖅᑎᑕᐅᓂᖏᓐᓄᑦ ᐅᑯᐊ ᐊᑭᖃᓚᐅᖅᐸᑦ; 
ᐃ. ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ; 
ᐱ. ᐊᑐᖅᑕᐅᔪᓐᓇᖅᑎᑦᑎᔾᔪᑎᖓ 
ᑎ. ᐱᖁᑎᒃᑲᓐᓃᑦ ᓇᐅᑦᑎᕐᓱᕐᓂᐊᕐᓗᒍ ᖃᓄᖅ ᑲᔪᓯᓂᖃᑦᑎᐊᖅᑎᒋᖕᒪᖔᑦ; ᐊᒻᒪᓗ 
ᑭ. ᐊᓯᖏᑦ?  

 
ᑭᐅᔭᐅᓂᖓ: ᐊᒡᒍᖅᑐᖅᑕᐅᓂᖓ ᑐᓂᔭᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ NRC−ᑯᓐᓂᑦ 
ᐊᒡᒍᖅᑐᐃᙱᓚᖅ ᐊᑭᖏᓐᓂᒃ ᐊᐅᓚᖅᑎᓐᓂᐊᕐᓗᒋᑦ ᐱᖁᑎᑎᒍᑦ. ᑲᑎᖦᖢᒍ ᐊᑭᖓ ᐊᐅᓪᓚᖅᑎᑦᑎᓂᐊᕐᓗᓂ 
ᐱᖁᑎᓂᒃ ᐃᖃᓗᖕᓄᑦ $3,600−ᖑᓚᐅᖅᐳᖅ. 
 
ᐊᐱᖅᑯᑎ 15: ᖃᓄᕐᓕ ᐃᓕᐅᖅᑲᖅᑕᐅᓂᖏᓐᓄᑦ ᐅᑯᐊ ᐊᑭᖃᓚᐅᖅᐸᑦ  

ᐃ. ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ; 
ᐱ. ᐊᑐᖅᑕᐅᔪᓐᓇᖅᑎᑦᑎᔾᔪᑎᖓ 
ᑎ. ᐱᖁᑎᒃᑲᓐᓃᑦ ᓇᐅᑦᑎᕐᓱᕐᓂᐊᕐᓗᒍ ᖃᓄᖅ ᑲᔪᓯᓂᖃᑦᑎᐊᖅᑎᒋᖕᒪᖔᑦ; ᐊᒻᒪᓗ 
ᑭ. ᐊᓯᖏᑦ? 
 

ᑭᐅᔭᐅᓂᖓ: ᐊᑭᑦᑐᕋᐅᑎᔾᔪᑕᐅᓂᖓ ᐊᑕᖐᓪᓗᓂᐅᓚᐅᖅᐳᖅ ᐊᑕᐅᑦᑎᒃᑯᑦ ᐃᓚᖃᕋᓂᓗ ᐊᒡᒍᖅᑐᖅᓯᒪᓂᖏᓐᓄᑦ 
ᑭᓲᓂᖏᑕ ᐃᓚᖏᑕ. ᑲᑎᖦᖢᒍ ᐊᑭᒋᓚᐅᖅᑕᖓ ᐃᓕᐅᖅᑲᖅᑕᐅᓂᖓᑕ $48,000−ᖑᓚᐅᖅᐳᖅ. 
 
ᐊᐱᖅᑯᑎ 16: ᑭᓱᒃᑲᓐᓂᕐᓂᒃ ᐊᑭᒃᑲᓐᓂᕐᓂ ᐃᓚᓕᐅᑎᔭᐅᔪᖃᖅᓯᒪᓚᐅᖅᐸ $73,000−ᓂ ᐊᑕᖏᖅᖢᓂ 
ᐱᓕᕆᐊᖑᔫᑉ ᐊᑭᖓᓄᒃ? 
 



ᑭᐅᔭᐅᓂᖓ: ᐊᒻᒪᓗᒃᑲᓐᓂᖅᑕᐅᖅ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᑮᓇᐅᔭᐅᙱᑦᑐᑎᒍᑦ ᐃᑲᔫᑎᒋᔭᖓᑦ 
ᐃᖅᑲᓇᐃᔭᖅᑏᑦ ᐱᕕᒃᓴᖏᓐᓄᑦ/ᑮᓇᐅᔭᓕᐊᕆᕙᒃᑕᖏᓐᓄᑦ ᐃᓚᓕᐅᔾᔭᐅᓚᐅᖅᐳᑦ ᑕᒪᑐᒧᖓ 
ᖃᔅᓯᐅᓂᕋᐃᓂᕋᐃᓂᕐᒧᑦ. ᑖᓐᓇ ᑲᑎᖦᖢᒍ $5,000−ᐸᓘᓚᐅᖅᐳᖅ. 
 
ᐊᐱᖅᑯᑎ 17: ᑕᒪᒃᑯᐊ ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ ᑲᔪᓯᓂᖃᖃᑦᑕᖅᓯᒪᕚᑦ ᓂᕆᐅᒋᔭᐅᔪᑎᑑᑦ? 
 
ᑭᐅᔭᐅᓂᖓ: ᐄ. ᑖᒃᑯᐊ ᐆᒻᒪᖅᑯᓯᐅᖃᑦᑕᖅᓯᒪᕗᑦ ᐊᔪᙱᓐᓂᕐᒥᓂᒃ ᐊᑐᖅᖢᑎᒃ ᐱᑎᑦᑎᓯᒪᓪᓗᑎᒡᓗ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᑐᓴᖅᑕᐅᔪᒃᓴᓂᒃ ᓯᕿᓂᕐᒥᙶᖅᑐᒥᒃ ᐆᒻᒪᖅᑯᓯᐅᕈᓐᓇᕐᓂᕐᒥᒃ ᐅᑭᐅᖅᑕᖅᑐᒥ. 
 
ᐊᐱᖅᑯᑎ 18: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᖅᑎᑦᑎᔪᓐᓇᖅᐹᑦ ᒫᓐᓇᐅᓕᖅᑐᒃᑰᑦ ᑲᑎᖦᖢᒍ 
ᐆᒻᒪᖅᑯᓯᐅᖅᑕᐅᔪᒥᒃ ᑕᕝᕙᙵᑦ ᐱᓕᕆᐊᖑᔪᒦᑦ, ᐊᒻᒪᓗᑦᑕᐅᖅ ᖃᓄᖅ ᐊᖏᑎᒋᔪᒥᒃ ᐆᒻᒪᖅᑯᓯᐅᖅᐸᖕᒪᖔᑕ ᑖᒃᑯᐊ 
ᓯᑭᓂᖅᒥᑦ ᐆᒻᒪᖅᑯᓯᐅᕈᑏᑦ ᑕᖅᑭᑕᒫᑦ? 
 
ᑭᐅᔭᐅᓂᖓ: ᒪᐃ 17, 2019−ᖑᓚᐅᕐᓂᖓᓂᑦ ᓯᕿᓂᕐᒥᑦ ᐆᒻᒪᖅᑯᑎᑖᕈᑏᑦ ᐃᓕᐅᖅᑲᖅᑕᐅᓂᖏᑦ ᓴᖅᑭᑎᑦᑎᓚᐅᖅᐳᑦ 
9313.5−ᓂᒃ kilowatt−ᓂᒃ ᐃᑲᕐᕋᓂᒃ ᐆᒻᒪᖅᑯᑎᑖᖅᑎᑦᑎᓪᓗᑎᒃ. ᐅᑭᐅᖅᑕᖅᑑᑉ ᐊᔾᔨᖃᙱᖦᖢᓂ ᓯᕿᓂᕐᒥᑦ 
ᐆᒻᒪᖅᑯᑎᑖᖅᐸᖕᓂᕐᒧᑦ ᐊᕙᑎᒥᑦ ᑕᖅᑭᑕᒫᑦ ᓴᓇᕙᓪᓕᐊᕙᖕᓂᖓᑕ ᐅᓪᓗᒋᑦ ᐊᔾᔨᒌᙱᕐᔪᐊᕐᓂᖃᖅᐸᒃᐳᑦ. 
2018−ᖑᑎᓪᓗᒍ, ᖁᑦᑎᓛᒥᒃ ᓯᕿᓂᕐᒥᑦ  ᐆᒻᒪᖅᑯᓯᐅᕐᓂᕐᒧᑦ ᑕᖅᑭᖅ ᐱᑖᖅᑎᑦᑎᓚᐅᖅᐳᖅ  500kWh−ᐸᓗᖕᓂᒃ, 
ᐊᑦᑎᓛᖓᓕ ᐆᒻᒪᖅᑯᓯᐅᕐᓂᖅ ᓴᖅᑭᑎᑦᓪᓗᓂ 20kWh−ᖑᔪᐃᑦ ᑐᖔᓂ. 
 
ᐊᐱᖅᑯᑎ 19: ᑭᓱᓂᒃ ᐃᓕᑕᐅᔪᓐᓇᖅᑐᓂᒃ  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓕᑦᑎᓚᐅᖅᐸ ᑕᒪᑐᒪᙵᑦ 
ᐱᓕᕆᐊᖑᔪᒥᑦ? 
 
ᑭᐅᔭᐅᓂᖓ: ᑎᑎᕋᖅᓯᒪᓕᖅᑎᑕᐅᓯᒪᔪᑦ ᑲᑎᑕᐅᓯᒪᔪᑦ ᑕᑯᑎᑦᑎᓯᒪᕗᑦ ᓯᕿᓂᕐᒥᒃ ᐆᒻᒪᖅᑯᑎᑖᕈᑏᑦ 
ᐃᓕᐅᖅᑲᖅᑕᐅᓂᖏᑦ ᐊᑐᖅᑕᐅᔪᓐᓇᑦᑎᐊᖅᖢᓂ ᐊᑐᖅᑕᐅᕙᒃᐳᖅ ᐆᒻᒪᖅᑯᓯᐅᖅᐸᓪᓕᐊᓂᐊᕐᓗᓂ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓯᕗᒻᒧᐊᖅᐸᓪᓕᐊᓂᐊᖅᑎᓪᓗᒍ. 
 
ᐊᐱᖅᑯᑎ 20: ᑕᒪᓐᓇ ᐱᓕᕆᐊᖑᖅᑳᖅᑐᖅ ᐱᓕᕆᐊᖑᔪᖅ ᐃᑲᔪᖅᓯᒪᕚ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ 
ᐋᖅᑭᒃᓱᐃᔪᓐᓇᕐᓂᖏᓐᓄᑦ ᐊᓯᖏᓐᓂ ᐊᑐᖅᑕᐅᔪᓐᓇᑐᐃᓐᓇᕆᐊᓕᖕᓂᒃ ᐊᓯᔾᔨᒋᐊᒐᒃᓴᐅᔪᒥᒃ ᐆᒻᒪᖅᑯᑎᖃᖅᑎᑦᑎᓂᕐᒧᑦ 
ᐱᓕᕆᐊᖑᕙᒃᑐᓃᒃ?  
 
ᑭᐅᔭᐅᓂᖓ: ᑐᓴᖅᑕᐅᔪᒃᓴᐃᑦ ᑲᑎᑕᐅᕙᓪᓕᐊᔪᑦ ᑕᒪᑐᒪᙵᑦ ᐃᓕᐅᖅᑲᐃᓂᕆᔭᐅᔪᒥᑦ ᐃᕕᒃᓴᖃᖅᑎᑦᑎᓯᒪᕗᖅ 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᐱᕙᒌᔭᕈᓐᓇᕐᓂᕐᒥᒃ ᐊᓯᖏᓐᓂᒃ ᓯᕿᓂᕐᒥᒃ  ᐅᒻᒪᖅᑯᑎᑕᖅᐸᓪᓕᐊᓂᕐᒧᑦ 
ᐱᓕᕆᐊᖑᔪᓂᑦ. ᑕᒪᓐᓇ ᐃᓚᖃᖅᐳᖅ ᐊᒡᒋᖅᐸᓪᓕᐊᔪᒥᒃ ᓯᕿᓂᕐᒥᒃ ᐆᒻᒪᖅᑯᑎᑖᖅᐸᓪᓕᐊᓂᕐᒧᑦ 
ᐱᓕᕆᐊᖑᓛᓕᕐᒥᔪᒥᒃ ᖁᕐᓗᖅᑐᕐᒥ.  
 
ᐊᐱᖅᑯᑎ 21: ᑕᒪᓐᓇ ᐱᓕᕆᐊᖑᔪᖅ ᐱᓕᕆᐊᖑᒃᑲᓐᓂᕐᓂᐊᖅᐸᑦ, ᑭᓱᓂ ᐊᓯᖔᖓᒍᑦ ᐱᓕᕆᔪᖃᓕᕋᔭᖅᐸ? 
 
ᑭᐅᔭᐅᓂᖓ: ᑖᓐᓇ ᐱᓕᕆᐊᖑᔪᖅ ᐃᖏᕐᕋᓂᖃᓚᐅᖅᐳᖅ ᑐᕌᕆᔭᒥᑐᑦ ᐊᒃᑐᖅᓯᙱᖦᖢᓂᓗ ᐊᑐᖅᑐᐊᖅᑏᑦ 
ᖃᔅᓯᔭᖅᑎᑕᐅᕙᖕᒪᖔᑕ ᑕᐃᒪᐃᔾᔪᑎᖃᖅᖢᑎᒃ ᓯᓚᑖᓂᑦ ᑮᓇᐅᔭᖃᖅᑎᑕᐅᓂᕐᒥᒃ. ᑖᓐᓇ ᐱᓕᕆᐊᖑᔪᖅ 
ᖃᓄᐃᑦᑑᓂᖓ ᐃᔾᔪᐊᕐᓗᒍ ᐱᐅᒻᒪᕆᒃᑲᔭᖅᐳᖅ. 
 
ᐊᐱᖅᑯᑎ 22: ᖃᐅᔨᒪᔭᐅᓕᖅᑐᑦ ᑕᕝᕙᙵᑦ ᐱᓕᕆᐊᖑᔪᒥᑦ ᐃᑲᔪᖅᐹᑦ ᑐᓴᐅᒪᑎᑦᑎᓂᕐᒥᒃ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ ᖃᓄᖅ ᐋᖅᑭᒃᓱᐃᔪᓐᓇᕋᔭᕐᒪᖔᑕ ᐊᓯᔾᔨᒋᐊᒐᒃᓴᐅᔪᒧᑦ ᐆᒻᒪᖅᑯᑎᓕᕆᓂᕐᒧᑦ 
ᐊᑐᐊᒐᕆᔭᐅᔪᓂᒃ ᓯᕗᒻᒧᐊᖅᐸᓪᓕᐊᓕᕈᑎᒃ?   
 



ᑭᐅᔭᐅᓂᖓ: ᑕᒪᓐᓇ ᐃᓕᐅᖅᑲᐅᓂᖅ ᑐᓂᓯᓚᐅᖅᐳᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ 
ᐱᓕᕆᐊᕆᓪᓚᕆᒃᖢᒍ ᐱᓕᕆᐊᖃᖅᓯᒪᓂᑰᓕᕐᓂᕐᒥᒃ ᐊᓯᔾᔨᒋᐊᒐᒃᓴᐅᔪᓄᑦ ᐆᒻᒪᖅᑯᑎᓕᕆᓂᕐᒧᒃ ᐱᓕᕆᐊᖑᔪᓄᑦ 
ᓄᓇᕗᒻᒥ. ᑕᒪᓐᓇ ᐃᓚᖃᓚᐅᖅᐳᖅ ᖃᐅᔨᓴᖅᓯᓂᕐᒥᒃ ᐆᒻᒪᖅᑯᓯᐅᕈᓐᓴᕐᓂᕐᒧᑦ ᐊᔪᙱᓐᓂᕆᔭᐅᔪᒥᒃ ᖃᓄᕐᓗ 
ᐊᓯᔾᔨᖅᐸᒃᖢᓂ ᐊᔾᔨᒋᔪᓐᓃᖅᑕᖃᑦᑕᓚᐅᕐᓂᖓᓂᒃ ᖃᖓᒃᑰᕐᓂᖓᓂᑦ ᖃᖓᒃᑰᕐᓂᖓᓄᑦ. 
 
ᐊᐱᖅᑯᑎ 23: ᑭᓱᒃᑲᓐᓂᕐᓂᑦ ᐊᒃᑐᐊᓂᓕᖕᓂᒃ ᑐᓴᖅᑕᐅᔪᒃᓴᓂᒃ ᓄᓇᕗᒻᒥᐅᑦ ᐱᕙᓪᓕᕈᑎᖃᕋᔭᖅᐸᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᓯᕿᓂᕐᒥᑦ ᐆᒻᒪᖅᑯᑎᑖᖅᐸᖕᓂᕐᒧᑦ ᐱᓕᕆᐊᕆᔭᖓᓐᓂᑦ?  
 
ᑭᐅᔭᐅᓂᖓ: ᖃᓄᖅ ᐊᖏᑎᒋᓂᖓ ᑐᓴᖅᑕᐅᔪᒃᓴᐃᓪᓗ ᐱᔭᐅᔪᑦ ᑕᕝᕙᙵᑦ ᐱᓕᕆᐊᖑᔪᒥᑦ 
ᓇᓗᐃᔭᖅᑕᐅᑦᑎᐊᖅᓯᒪᕗᑦ ᑕᕝᕙᓂ ᑭᐅᓂᕆᔭᐅᔪᒥ. 
 
ᐊᐱᖅᑯᑎ 24: ᖃᓄᕆᑦᑐᓂᒃ ᑲᒪᒋᔭᐅᔭᕆᓕᖕᓂᒃ ᐱᔭᕆᐊᖃᖅᑐᖃᖅᓯᒪᕙ ᑕᒪᑐᒪᓂ ᓯᕿᓂᕐᒥᑦ  ᐅᒻᒪᖅᑯᓯᐅᕐᓂᕐᒧᑦ 
ᐱᓕᕆᐊᖑᒥ, ᖃᓄᕐᓗ ᐊᑭᖃᖅᑎᒋᓪᓗᑎᒃ? 
 
ᑭᐅᔭᐅᓂᖓ: ᒫᓐᓇᒧᑦ ᑎᑭᖦᖢᒍ ᑲᒪᒋᔭᐅᔭᕆᐊᖃᖅᑐᖃᖅᓯᒪᙱᓚᖅ. 
 
ᐊᐱᖅᑯᑎ 25: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐃᓱᒫᓘᑎᖃᖅᐹ ᐃᓱᓕᓪᓗᑎᒃ ᐊᑐᕈᓐᓇᐃᓪᓕᓛᕐᓂᖏᓐᓃᒃ 
ᑕᒪᒃᑯᐊ ᓯᕿᓂᕐᒥᑦ ᐆᒻᒪᖅᑯᓯᐅᕈᑕᐅᕙᒃᑑᑦ? 
 
ᑭᐅᔭᐅᓂᖓ: ᐄ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᖃᐅᔨᒪᑦᑎᐊᖅᐳᑦ ᑕᒻᒪᖅᑕᙱᓪᓗᓂ ᐊᑐᕈᓐᓇᐃᓪᓕᒃᐸᑕ 
ᐃᒋᑕᐅᑦᑎᐊᕐᓂᖏᑦ ᐱᒻᒪᕆᐊᓘᓂᖓᓂᒃ.  ᓇᓗᙱᑦᑎᐊᕐᓂᖅ ᑕᒪᓐᓇ ᐃᒋᑦᑎᓂᖅ ᐱᔭᕇᖅᑕᐅᒐᓗᐊᕐᒪᖔᑦ 
ᑲᔪᓯᓂᖃᑦᑎᐊᕐᓗᓂ ᖁᐊᖅᓵᕐᓇᙱᓪᓗᓂᓗ ᑭᐅᔭᐅᔭᕆᐊᖃᕐᓂᐊᖅᐳᖅ ᐊᑐᓕᖅᑎᑦᑎᔪᖃᖅᐸᓪᓕᐊᑎᓪᓗᒍ 
ᐃᓛᒃᑰᖅᑐᒥᒃ ᐆᒻᒪᖅᑯᓯᐅᖅᑎᐅᓂᕐᒧᑦ ᐱᓕᕆᐊᖑᕙᒃᑐᒥ. 
 
ᐊᐱᖅᑯᑎ 26: ᖃᓄᖅ ᐊᑯᓂᐅᑎᒋᔪᖅ ᓂᕆᐊᒋᔭᖃᖅᑐᖃᐸ ᑕᒪᒃᑯᐊ ᐆᒻᒪᖅᑯᓯᐅᕈᓰᑦ ᐊᑐᓛᕋᓱᒋᔭᐅᓂᖏᓐᓂᒃ, 
ᑕᒪᒃᑯᐊᓗ ᐊᑐᒃᑲᓐᓂᒐᒃᓴᐅᓕᖅᑎᑕᐅᔪᓐᓇᖅᐹᑦ ᐊᑐᕈᓐᓇᕐᓂᖏᑦ ᐃᓱᓕᑉᐸᑕ? 
 
ᑭᐅᔭᐅᓂᖓ: ᖃᓄᖅ ᐊᑯᓂᐅᑎᒋᔪᖅ ᐊᑐᖅᑕᐅᔪᓐᓇᕋᓱᒋᔭᐅᓂᖏᑦ ᓯᕿᓂᕐᒥᑦ ᐆᒻᒪᖅᑯᓯᐅᕈᑏᑦ 
ᐊᔾᔨᒌᙱᓐᓂᖃᖅᑎᒋᕗᖅ ᐃᒪᓐᓇ, 20-30−ᓄᑦ ᐊᕐᕌᒍᓄᑦ. ᓯᕿᓂᖅᒥᑦ ᐆᒻᒪᖅᑯᓯᐅᕈᑏᑦ 
ᐊᑐᒃᑲᓐᓂᒐᒃᓴᐅᓕᖅᑎᑕᐅᔪᓐᓇᖅᐳᑦ ᐊᑐᕈᓐᓇᕐᓂᖏᑦ ᐃᓱᓕᑉᐸᑕ. 
 
ᐊᐱᖅᑯᑎ 27: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᓴᖅᑭᑎᑦᑎᓂᐊᖅᐹᑦ ᐱᔪᒃᓯᑎᑦᑎᓂᕐᒧᑦ ᐱᓕᕆᐊᒃᓴᓂᒃ 
ᐃᑲᔪᕐᓂᐊᕐᓗᒋᑦ ᓄᓇᕗᒻᒥᐅᑦ ᐃᓚᐅᔪᓐᓇᕐᓂᐊᕐᓗᑎᒃ ᐲᔭᐅᕝᕕᐅᓯᒪᔪᒥᒃ ᖃᐅᔨᓴᐅᑎᙳᐊᓕᕆᓂᕐᒧᑦ ᐱᓕᕆᐊᒃᓴᒦᒃ? 
 
ᑭᐅᔭᐅᓂᖓ: ᐋᒃᑲ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᔪᒃᓯᑎᑦᑎᓂᕐᒧᑦ ᐱᓕᕆᐊᖑᕙᒃᑐᒥᒃ ᑲᔪᓯᑎᑦᑎᔾᔮᙱᓚᑦ. 
ᑕᒪᓐᓇ ᐊᒃᑐᖅᓯᓇᔭᖅᐳᖅ ᖃᔅᓯᐅᓂᕆᔭᖏᓐᓂᒃ ᐊᑐᖅᑐᐊᖅᑎᓄᑦ ᐊᑭᓖᔪᒪᓂᐊᕐᓗᓂ ᖃᔅᓰᓐᓇᑯᓗᖕᓄᑦ 
ᓂᕈᐊᖅᑕᐅᓯᒪᔪᓄᑦ ᐱᕚᓪᓕᖅᑎᑕᐅᓇᔭᖅᑐᓄᑦ ᑕᒪᑐᒪᙵᑦ ᐱᔪᒃᓯᑎᑦᑎᓂᕐᒥᑦ. 
 
 
 


	Nunavut Maligaliurvia
	Legislative Assembly of Nunavut
	ᐊᐱᕆᔭᖅ: ᒪᓕᒐᓕᐅᖅᑎ ᔩᓂ ᐃHᐊᓪᓗᐊᖅ

